
DE   N I   P O R   . . .   N I! 

 

“Naskiĝu, edziĝu kaj mortu, 

ĉiam monon alportu!” 
(El “Zamenhofa Proverbaro”) 

 

Okaze de la somera, tria numero de nia 12a jarkolekto, ni volassurprizi vin, karajn legantojn, 

per la prezento kaj priskribo de ne malpli ol kvin “novaj” esperantaj medaloj en nia kutima 

rubriko “Moneroj & medaloj”. 

Escepta en tiu rubriko estas sendube la unua platena medalo en la historio de Esperanto, 

programita de nia membro, ĵurnalisto, eldonisto kaj UEA-fakdelegito pri numismatiko Mag. 

Walter Klag en kunlaboro kun lia edzino kaj kolegino-ĵurnalistino Renate, loĝantaj en Vieno, 

la urbo de la famega Internacia Esperanto-Muzeo. Artisto-medalisto estas denove Helmut 

Andexlinger, kiu, kune kun Walter,dezajnis jam la antaŭajn, arĝentajn medalojn pri René de 

Saussure kaj Julia Isbrücker, kiujn iniciatis same la geedzoj Klag. 

Tutkore la redakciogratulas kaj dankas ilin pro iliaj iniciativoj, laborado kaj artefaktoj! 

Evidente, la ENA-membraro esperos, ke la platenamedalo ne estos la lasta “klaga” projekto, 

ĉar la historio enhavas ankoraŭ pliajn numismatikajn pionirojn…kaj scivolemajn ENA-anojn. 

Kiel kutime, ni denove prezentos al vi ‒ do al niaj aktualaj 171 individuaj kaj 25 asociaj 

membroj tutmondaj el preskaŭ kvindek landoj kaj al nekonata nombro da hazardaj 

legantoj ‒ diversajn aspektojn de la ĝenerala kaj de la esperanta numismatiko.  

Sendube interesa estas artikolo, inspirita de du verkoj de la mondfama israela verkisto Yuval 

Noah Harari pri “kiel kaj kial la homa monsistemo funkcias”. 

Krome legindas artikolo el malnova numero de la fama gazeto “La Ondo de Esperanto” pri la 

historio de la tiam ankoraŭ tutfreŝa iniciato por tutmonda esperanta monunuo. 

Dume, malgraŭ la feria etoso, la ENA-redakcio ne ripozas. Per la nemalhaveblaj helpo kaj 

subteno de juna ekfakulo, freŝe diplomita pri “artefarita intelekto”, estas daŭre preparataj kaj 

kompilataj la unuaj katalogo kaj terminaro pri esperanta numismatiko, la plej gravaj celoj de 

nia fakgrupo. 

Krome, la sama teamo komencis krei la unuan oficialan ENA-retejon, kun diversaj aspektoj 

de la Esperanto-Numismatika Asocio. Evidente ni ne jam povas diri, kiam ekzakte la tri 

projektoj estos sufiĉe pretaj, por lanĉi ilin favore al niaj membroj! 

Restas nun nur danki vin ĉiujn pro viaj senĉesaj intereso kaj fideleco kaj deziri al vi ĉiuj 

agrablajn somerajn feriojn kaj same agrablajn trafoliumon kaj legadon de nia revuo! 

Bert 

M O N E R O J&  M E D A L O J 

Tipo A1 – Esperanto-moneroj  

Unua kaj unika esperanta “pagmedalo” el pura plateno(2025) 

 

Lando: Aŭstrio    Kvanto: 25 (!) 

Metalo: pura plateno 999.5/1000  Pezo: 15,56 g ± 0,1 g (1/2 unco) 

Diametro: 30 mm ± 0,1 mm   Medalisto: Mag. Helmut Andexlinger 

Jaro: 2025     Diko: 2 mm 
 

Averso:  

meze: 5 000 STELOJ 2025 

supre: ESPERANTO  

parte ĉirkaŭe: DUONA  UNCO  DA  PURA  PLATENO  999.5 

sube, meze: platenstampo Pt 950, laŭ aŭstria leĝo  

Reverso: 

meze: motivo prenita el la monero 50 steloj (vidu kaj komparu: jk.7 n-ro3 p.15) 

supre: JULIA  ISBRÜCKER  ESPERANTO  

sube: KLAG1887 – 1971WIEN 

Rimarko 1: 

pregita en ringo, kun ripa rando, medalstampita, kvalito “prooflike”. Pakita en akrila kapsulo. 

Rimarko 2: 

kromaj informoj: broŝuro de Walter kaj Renate Klag: “Stelo – La mono de la Esperanto-

Komunumo.” Wien-Vieno 2025.  

Tipo C2 – Esperanto-unuflankaj medaloj 

 

Julio Baghy (1891-1967) 

 

 Lando: Jugoslavio/ Slovenio (?)  Kvanto: serĉata 

 Metalo: arĝent(it)a    Pezo: 4,11 g 

 Diametro: 20 mm    Medalisto: serĉata 

 Jaro: serĉata     Diko: 1mm 

Averso: 

supre, ĉirkaŭe: “1891 - JULIO BAGHY - 1967” 

meze: kapo de Baghy, tute maldekstren 

sube: kvinpinta steleto 

 

Reverso:  

meze, enkadre: “JERAŠA  LJUBLJANA” 

surface: grajneca tavolo 
 

Rimarko1: 

medaleto kun poste per plumbo lutita pinglo, do laŭ funkcio: insigno 

(vidu kaj komparu: jk12, n-ro 1, p.10) 
 

Rimarko 2: 

pro manko, sur la medaleto, de jarindikoj koncerne la eldonjaron, ne eblas provizore indiki ĉu 

la artefakto estas jugoslavi-(ĝis 1990) aŭ sloveni-devena (ekde 1991)… 
 

Rimarko 3: 

JERAŠA: malnova aktuala kaj sperta gravurista firmao en Ljubljano (Slovenio) 

“Esperanto, estas grandvalora por ĉiuj sinceraj pacifistoj. Hodiaŭ ĝi ne plu estas utopio, sed 

problemo, pri kiu laboras intelektularo de la tuta mondo…. Mi certigas al vi, ke mi subtenas 

la ideon de Esperanto ĉe ĉiu okazo…”(D-ro Beneš 1921.) Referaĵoj estis permesitaj en ĉiuj 

lingvoj, sed traduklingvo estis unusole Esperanto. La konferencon partoprenis 

“INTERNACIA KONFERENCO PACO PER LERNEJO” en Prago, dum Pasko 1927; estis 

multaj eminentaj pedagogoj, diverslandaj universitataj profesoroj. La resono de la Esperanto-

apliko en ĉeĥoslovakaj pedagogiaj rondoj estis tre rimarkinda. 

D-ro EDVARD BENEŠ, eksterlanda ministro kaj poste prezidento de la Respubliko, montris 

sian favoron al Esperanto per jenaj faroj: 

1. li subskribis la rezolucion pri Esperanto por Ligo de Nacioj, 1920-12-16. 

 

2. en aprilo 1927 li akceptis honoran prezidantecon en la konferenco “Paco per lernejo” 

kaj ĉeestis la inaŭguran kunvenon. Tiun prezidantecon akceptis ankaŭ la ministro de 

lernejoj, d-ro Milan Hodža; ankaŭ li ĉeestis la inaŭguran kunvenon. Ambaŭ ministroj 

alparolis tiun kunvenon 

 

3. Beneš traktis kun la prezidanto de UEA Edmond Privat en 1931 pri Interŝtata Akordo. 

 

4. al la Universala Kongreso en Bern, en 1947, li sendis apartan saluton, kiun laŭ lia  

 komisio legis d-ro Jan Geryk: “Salutas vin nia amata prezidento de ĈSR, d-ro Edvard  

Beneš, al kiu ligas sin kun efektiva amo la tuta ĉeĥoslovaka popolo. Mi rajtas al vi 

diri, ke nia sinjoro prezidento simpatias kun la esperantista movado.” Tiu permeso 

estis donita per letero el la prezidenta kabineto n-ro Č. D. 406/47 el la 20-a de januaro 

1947. 

 

5. La Asocio prezentis al la prezidento Beneš memorandon kun la dato 1947-06-30 

petante lian subtenon por agado pri Interŝtata Akordo kaj petante pri aŭdienco. La 

memorando estis sendita al ĉiuj 300 parlamentanoj. Aŭdienco estis rifuzita per letero 

de la prezidenta kabineto n-ro 100101/40. 

 

  



2025/3 Esperanta Numismatiko 7 
 

Tipo C4 - Ne-esperantaj medaloj rilate al Esperanto 

125a datreveno de la naskiĝtago de Edvard Beneš (1884-1948) 

   

        

 Lando: Ĉeĥio & Slovakio  Kvanto: 500 (numeritaj) 

 Metalo: Au (999,9 /1000)  Pezo: 31,1g 

 Diametro: 37 mm   Medalisto: Tomáš Lamač  

      Gravuristo: Michal Vitanovský 

 Jaro: 2012    Diko: 2 mm 

Averso:  

supre: “EDVARD  BENEŠ” 

meze: busto maldekstren 

 ĉirkaŭaj, pimpaj ornamaĵoj ambaŭflanke 

 “VITANOVSKY” 

sube: “28.5.1884-3.9.1948” 

Reverso: 

supre: “EDVARD BENEŠSE ZASLOUZIL O STĀT” 

meze: blazonŝildo 

sube: tri signoj   

 10z  999,9 Au 

Rimarko: 

blazono el la historio de Ĉeĥio & Slovakio kune, kiel iama 

sendependa satelitŝtato de la Germana Tria Regno 1938-1944 

Tipo C6 - Ordenaspektaj medaloj 

53a Universala Kongreso de Esperanto 1968 

 

 Lando: Hispanio  Kvanto: serĉata 

 Metalo: aluminio  Pezo: 8,82 g 

 Diametro: 30 mm  Medalisto: serĉata 

 Jaro: 1968   Diko: 1 mm 

Averso: 

ĉirkaŭe surskribo: “53  UNIVERSALA  KONGRESODE  ESPERANTO” 

dekstre-supre: granda verda stelo + surskribo “MADRID” 

fone: ĉielskrapanto en la centro de Madrido 

antaŭplane: bildo de statuo de Don Quijote [kiĥote] + Sancho [sanĉo] Panza 

sube: “1.968” (=1968) 
 

 

Rimarko1: 

la statuo en Madrido, kiu inspiris la medaliston   

Rimarko 2: 

Don Quijote kaj lia varleto Sancho Panza estas la ĉefroluloj en la romano de Miguel de 

Cervantes 

Rimarko 3: 

la jarindiko estis erare prezentita kun superflua punkto inter la ciferoj unu kaj naŭ! 

Rimarko 4: 

la pendigileto estas ornamita ambaŭflanke per kugleto 

Tipo C5 - Ne-Esperanto-medaloj kun esperanta(j) aldono(j) 

IPA – medaleto “Fidelitas” 

 

  Lando: Belgio    Kvanto: serĉata 

  Metalo: latuno    Pezo: 13,93 g 

  Diametro: 32 mm   Medalisto: serĉata 

  Jaro: serĉata    Diko: 2 mm 

Averso: 

ambaŭflanke: stiligita parto de glorkrono 

meze, fone: okpinta geometria figuro, kies suba pinto estas kovrita, do nevidebla 

meze: dukolora terglobo kun ĉirkaŭskribo en la angla:  

“INTERNACIONAL  POLICE  ASSOCIATION 

 

sube: slogano en malhelblua flagetrubando: “SERVO  PER  AMIKECO” 

tute sube: “Fidelitas  Oost-Vlaanderen” 

Rimarko 1:  

reverse: profesie aldonita pinglo, celanta la uzon kiel insignon 

Rimarko 2:  

“Fidelitas” (el la latina): fideleco 

Rimarko 3:  

Oost-Vlaanderen = Orienta Flandrio, unu el la dek belgaj provincoj 

Rimarko 4:  

dukolora stiligita terglobo: helblua kaj ruĝa 

S P I K U M A Ĵ O J   &   S U P L E M E N T O J 

Esperanta UK-plaketo sur statueto de Brabo 

 

 
 

 

Klarigoj:  

Inspiritaj de olda rakonteto, la pragepatroj de la belga havenurbo Antwerpen (Antverpeno) 

klarigis la nomon de la urbo per popola etimologio. “Ant” estis klarigita per preskaŭ simila 

nederlanda vorto “hand” (= mano) kaj la verbo “werpen” (= ĵeti). La scienca klarigo estas 

tamen: “anta verpa, nomo por la unua kolonio (= surbordigita tero, ekz. en kurbo de rivero).  

Post la UK en 1911 “La Verda Stelo” denove organizis Universalan Kongreson en 1928. La 

kongresanoj ricevis bronzan plaketon kun bildo de la statuo de Silvio Brabo. Li estas legenda 

romia militisto, kiu onidire murdis la giganton Druono Antigono, kiu postulis de ŝipestroj sur 

la Skeldo impostojn, por ricevi sekuran trairon. Silvio suksecis mortigi la giganton kaj 

montris lian manon al la urbanoj. La urba statuo montras Silvion, montrantan triumfe la 

gigantan manon. La eta kopio ripozas sur linia, tranĉita soklo kiu aspektas kiel roko. La 

statueto estas nur 23 centimetrojn alta. La detranĉita mano de la koloso ne troviĝas en la 

pugno de la heroo, ĉar tiu mano estis aparte fandita. Tre interesa estas la prilaborita UK-

plaketo en la soklo. 

La plaketo estis jam priskribita en jk7 n-ro1p.5 

P O R   S P U R E M U L O J ! 

 

En la arkivoj de ENA troviĝas diversaj fotoj kaj bildoj de esperantaj numismatikaĵoj, pri kiuj 

ni scias ĝis hodiaŭ preskaŭ nenion. 

 

41a enigmo 

 

? 
 

42a enigmo 

 

NiaAnatolo Sidorov el Sankt-Peterburgo (Rusio) trovis anonceton pri helpo, el la revuo “La 

Ondo de Esperanto” 1912, n-ro 12, p.210. La anonceto estis publikigita en reklama paĝo. 

 

“Jubilea medaliono-portreto de D-ro Zamenhof”; reliefa, el artefarita 

marmoro fabrikita de la unua esperanta kompostisto, kiu nun – 60-jara 

kadukulo – ne plu povas labori. Por subteni lin, D-ro Zamenhof permesis al li 

reprodukti sian portreton. 

La prezo estas 4 rubl. (4,25 Sm.) afrankite. 

Adreso: S-ro H.Rafalkes, Varsovio, Nowolipie 59/13.” 

 

KIU POVAS HELPI ENA-n? DANKON!!! 

A S P E K T O J   D E   N U M I S M A T I K O 

Aversoreversumado 

Aŭ frontodorsumado(sinonimo), estas la plej simpla eksperimento pri hazardo (lotumado). 

Dum aversoreversumado monero estas turne 

ĵetata en la aeron kaj rekaptata tiel, ke ĝi 

montras unu el la du rondaj surfacoj. Ĉe tia 

lotumado gajnas la partio, kiu antaŭe elektis 

la sin montrantan flankon. 

Idealkaze, do neglektante la randon, 

aversoreversumado liveras unu el du eblaj 

rezultoj, nome la monero falinta kuŝas kun 

unu aŭ la alia flanko de la monero supren, 

kun la sama probablo de 50 %. 

Pro siaj simpla tekniko kaj senduba rezulto ĝi estas ofte aplikata en la ĉiutaga vivo por 

decidiĝi inter alternativoj aŭ solvi malgravajn kvereletojn inter du opinioj ktp. 

La frontodorsumado ofte estas aplikata en sporto, ekzemple en futbalo aŭ usona piedpilkado, 

kie la matĉestro lotumas pri la decido, kiu teamo havu la elekton de sia duono de la ludkampo 

kaj kiu teamo ekludu. 

Tre gravan rolon havis aversoreversumo dum la Eŭropa Futbal-Ĉampionado en 1968 en la 

duon-finalo: la matĉo inter Italio kaj Sovetunio 

finiĝis per 0:0 post suplementa 

matĉdaŭro. Penal-ŝotado en tiu tempo ne jam 

estis enkondukita, tial estis interkonsento lotumi 

la "venkinton" per monero anstataŭ reludi la 

matĉon. Italio gajnis kaj eniris la finalon, kiun la 

teamo venkis kiel Eŭropa ĉampiono. 

Pro diversaj motivoj sur moneroj en ĉiuj landoj 

la termino aversoreversumado en diversaj 

lingvoj tre varias: en la angla heads or 

tails (kapoj aŭ vostoj), en la germana Kopf oder 

Zahl (kapo aŭ nombro), en la franca Pile ou 

face (amaso aŭ kapo), en la latina navia aut 

caput (ŝipo aŭ kapo) ktp. 

En probablokalkulo (aŭ teorio de probabloj) tiu 

tekniko estas konsiderata kiel la plej simpla tipo 

de eksperimento pri hazardo. 

 

Fonto: Vikipedio 

 

https://eo.wikipedia.org/wiki/Hazardo
https://eo.wikipedia.org/w/index.php?title=Lotumado&action=edit&redlink=1
https://eo.wikipedia.org/wiki/Monero
https://eo.wikipedia.org/wiki/Futbalo
https://eo.wikipedia.org/wiki/Usona_piedpilkado
https://eo.wikipedia.org/wiki/E%C5%ADropa_Futbal-%C4%88ampionado
https://eo.wikipedia.org/wiki/1968
https://eo.wikipedia.org/w/index.php?title=Suplementa_mat%C4%89da%C5%ADro&action=edit&redlink=1
https://eo.wikipedia.org/w/index.php?title=Suplementa_mat%C4%89da%C5%ADro&action=edit&redlink=1
https://eo.wikipedia.org/w/index.php?title=Suplementa_mat%C4%89da%C5%ADro&action=edit&redlink=1
https://eo.wikipedia.org/w/index.php?title=Penal-%C5%9Dotado&action=edit&redlink=1
https://eo.wikipedia.org/w/index.php?title=Nacia_futbalteamo_de_Italio&action=edit&redlink=1
https://eo.wikipedia.org/wiki/Probablokalkulo
https://eo.wikipedia.org/wiki/Hazardo

V A L O R M A R K O J   &   V A L O R B I L E T O J 

Membrokarto SAT 1929 

M E D A L I S T O J  

(39)Aharon Shaba/ Shevo (1943) 

  

Shaba (Shevo) estas israela gravuristo-dezajnisto kiu kreis poŝtmarkojn, simbolojn, librojn kaj 

karikaturojn. Li ankaŭ skizis monerojn kaj medalojn por la “Banko de Israelo” kaj por la 

“Registara Kompanio por medaloj kaj moneroj” de sia patrujo. 

Lia patro estis multflanka artisto kiu muzikis, kantis kaj pentris. Post kruela deviga laboro en 

germana koncentrejo li mortis kaŭze de la holokaŭsto. La familio estis transportita kun multaj 

aliaj hungaraj familioj pertrajne al Aŭsviĉo. Bonŝance de tie, post tritaga atendado en ŝlosita 

trajno, la vagonaro returniĝis al Vieno. Post la milito ili loĝis en Hungario kaj sekve la sepjara 

Aharon kun sia familio emigris al Israelo. Ili loĝis kaj devis atendi dum kvin jaroj en 

provizora kampadejo en Haifo antaŭ ol esti akceptitaj en la lando.  

La nur dek-kvinjara junulo gajnis konkurson de la gazeto “Maariv L’Noar” post kiam li skizis 

monbiletojn kun la temo “juneco”. 

Dum la ĉiutaga laborado kaj lernado li krome en vespera lernejo ekstudis gravuristan arton kaj 

“cum laude” li sukcesis kaj ricevis stipendion. Poste li aktivis en la deviga militservo kaj kreis 

afiŝojn por la propaganda sekcio de la ĝenerala stabo.  

Post la militservo li daŭrigis la studadon pri dezajno en Novjorko en la “School of Visual 

Arts”, returnis sin hejmen kaj estis aktiva kiel gravuristo-dezajnisto kaj kiel “artisto-

ĉiokapablulo”. Li ilustris librojn por diversaj eldonejoj, ĉefe infanlibrojn, kaj ilustris 

poŝtmarkojn, kreis monerojn kaj medalojn ktp. 

Krome li instruis grafikan dezajnon en diversaj altlernejoj en Jerusalemo kaj Haifo.  

La redakcio tutkore dankas nian israelan samideanon Tillman pro la kunlaboro kaj la informoj. 

La medalo jam estis priskribita en jk. 4, n-ro 2, p. 4. 

H I S T O R I A J   A S P E K T O J 

Romiaj arĝentaj moneroj kaŭzis …malaltiĝon de la 

inteligenteca kvociento en la Regno! 

Antaŭ preskaŭ 2000 jaroj la Romia Imperio spertis epokon de ekonomia prospero, ĉefe pro la 

grandskala elfosado de arĝenterco. La prosperado tamen havis teruran reverson: la elfosado 

kaŭzis ankaŭ la liberiĝon de amaso da plumbo. Eĉ tiom, ke ĝi malpurigis la aeron, difektis la 

sanon de la loĝantoj kaj probable iĝis gravega kaŭzo de la renversiĝo de la Romia Regno.  

Scienca raporto en la revuo “Proceedings of the National Academy of Sciences”,pri nova 

ekspertizo, pezas konsiderinde sur jam delonge ekzistanta hipotezo. Sciencistoj montras, ke la 

plumbopoluado kaŭzita de grandskala minekspluatado en la romia epoko havis gravegajn 

konsekvencojn. La teamo komputis la koncentradon de plumbo en la aero kaj ligis la rezultojn 

al intelektaj funkcioj. Surbaze de tiuj rezultoj, la ekspertoj sugestis, ke la averaĝa inteligenteca 

kvociento de la tiama eŭropa loĝantaro malaltiĝis je du ĝis tri poentoj.  

Por la prouktado de arĝento la Romianoj uzis galeniton, ercon, kiu enhavas grandajn kvantojn 

da plumbo. Dum la fandado kun nur unu kilogramo da arĝento estis produktitaj ankaŭ miloj 

da kilogramoj da plumbo, el kiuj sufiĉe granda parto eskapis en la aeron. Por kontroli tiun 

hipotezon, la teamo analizis enkaviĝintajn glacitavolojn en la norda poluso. En Gronlando kaj 

Antarkto ili kolektis cilindroformajn glaciajn specimenojn ĝis profundaĵoj de 3 400 m, kiuj 

klare montris la situacion en la antaŭaj jarmiloj. Spuroj de erupcioj indikis la aĝon de la 

glacio, gasobobeletoj la konsiston de la tiama aero. Fine la teamo trovis spurojn de la antikva 

minado, nome mikroskopetajn plumbopartiklojn.  

Oni konkludis, ke la rikolto de galenito estis la plej influa faktoro de plumba malpuriĝado. 

Laŭtakse la romianoj elpuŝis inter 3,3 kaj 4,6 milionoj da plumbo. Per tiuj datenoj la 

sciencistoj komputis, kiom da plumbo la tiamuloj havis en la sango. Rezultoj de tiu taksado 

sugestas, ke la sango de romiaj infanoj enhavis averaĝe po du ĝis kvin mikrogramojn da 

plumbo en decilitro. Tio estus kaŭzinta malkreskon de du ĝis tri poentoj por la tiama eŭropa 

loĝantaro. 

Ankaŭ aktuale plumbo kaŭzas sanproblemojn. Tamen, nuntempe koncentriĝoj de plumbo en 

la atmosfero estas almenaŭ centfoje malpli altaj ol je la komenco de la sepdekaj jaroj, i.a. pro 

la malpermeso uzi plumbohavan benzinon. Alia fonto de pezaj metaloj aktuale estas la 

industrio. Mondvaste cent milionoj da infanoj enhavas tro da plumbo en la sangosistemo… 

 

Fonto: flandra (belga) gazeto “De Morgen”, 9/01/2025 p.2  

T E R M I N A R O 

Alfabeta listo (42) 

amalgamo: alojo de hidrargo kaj arĝento aŭ alia metalo 

aso: (bronzo en la antikva greka) estis la pramonunuo de la romianoj kaj la ĝin sekvantaj 

moneraj unuoj el bronzo. Ĝi estis nur tre malofte fandata, kiel ĉinaj moneroj kaj kelkaj 

“ĉielarkaj ŝlosiletoj” (ormoneroj) 

blanka oro: estas farata per aldono de kupro, paladio, arĝento, nikelo kaj zinko. Tiel la 

aspekto iĝas arĝenteca. Tiu tipo estas 14-karata, do pli forta kontraŭ eluziĝo ol la 21-karata 

alojo. 

ĉeklibroj internaciaj: bindita aro de ĉekoj, unuope uzeblaj por internacia pagado 

ĉekoj internaciaj: ĉekoj por internacia pagado 

ĉervonco: olda rusa monero 

cifereca valuto: valuto funkcianta per kvantoj, kiuj povas alpreni nur certajn difinitajn 

valorojn kaj ne estas kontinue ŝanĝeblaj 

cifermono: pagilo funkcianta per kvantoj 

darkemono: olda persa monero 

debeto: tuto de ĉiuj sumoj ŝuldataj de iu al komercisto 

debitoro: ŝuldanto, debetulo 

deficito: sumo, kiu mankas, por ke la enspezoj egalu la elspezon en la perdogajna konto, aŭ 

por ke la aktivo egalu la pasivon 

deflacio: malplimultiĝo de la papermona kvanto en cirkulado 

depresio: kriza stato, kiu estigas senlaborecon kaj neaĉetadon 

devaluto: redukto, laŭ registara dekreto, de la oficiala valoro de la propra valuto je difinita 

procento 

dolaro: monunuo en Usono, Kanado, Aŭstralio k.a. 

dublono: portugala (brazila) monero, kiu uziĝis dum la regado de reĝo Johano la Kvina 

(1707-1750) kaj estas konsiderata la monero kun la plej alta propra valoro iam uzita en la 

mondo. La nomo ankaŭ aplikiĝis al hispana monero je du eskudoj aŭ 32 hispanaj realoj 

dumetalismo: uzo de du diversaj metaloj por pregi monerojn (unu rande, alia centre) 

ekzergo: 1. la spaco rezervita por meti surskribon sur medalon, monerojn au similaĵojn 

    2. la surskribo mem 

eskudo: 1. malnova francia monero el arĝento  

   2. monunuo de Portugalio 

flava oro: farita per aldono de arĝento, zinko kaj nikelo. Tiel la alojo estas plifortigata kaj la 

intensa ora kolora iĝas pli hela varianto. Kutime oni uzas 14-karatan oron. 

gratifiko: ĉia dankesprimo, donaco aŭ kromsalajro 

judasa mono: mono donata al persono, kiu perfidis alian homon 

monbildo: bildo sur bankbileto 

Monero: (kun krampoj) ankaŭ termino por anonima kriptografia valuto 

monfarejo: konstruaĵo en kiu la rajtigita potenco (urbo, ŝtato ktp) fabrikas monerojn kaj 

monbiletojn 

monometalismo: > unumetalismo 

peseto: monunuo de Hispanio 

peso: monunuo en diversaj sud-amerikaj landoj; kun diversaj valoroj 

porokazaj moneroj: moneroj eldonitaj por rememorigi iujn partikularan okazon aŭ eventon 

enhavantaj desegnon, diferencan je la kutima, kun referenco al la okazo pro kiu ili estas 

eldonitaj. Multaj moneroj de tiu kategorio utilas nur kiel kolektaĵoj, kvankam kelkaj landoj 

eldonas ankaŭ porokazajn monerojn por regula cirkulado. 

punmono: mono,kiun kondamnito devas pagi kiel punon 

realo: kvarono de peseto 

ruĝa oro: la ruĝa koloro estiĝas pro la uzo de arĝento kaj kupro 

ŝmirmono: mono per kiu oni subaĉetas iun 

ŝparmonujo: skatolo, eventuale en formo de besto kiel porko ks., en kiun infanoj metas 

ŝparatajn monerojn kaj bankbiletojn, por poste disponi pli grandan sumon 

stampilo: aparato por stampi ledon, paperon, metalon ktp 

stampo: marko kiel rezulto de stampado per stampilo 

stelo: fiktiva monunuo pasintece uzita de esperantistoj kaj aktuale denove eldonita (vidu 

platenan moneron en “Moneroj & medaloj”!) 

unumetalismo: > monometalismo  

N U M I S M A T I K A   F O R U M O 

Tiel kaj tial mono vere funkcias (1) 

La ekskluziva “valoro”ekz. de konkoj kaj dolaroj ekzistas nur en nia kolektiva fantazio! Tiu 

“virtualeca” valoro ne estas nedisigeble legita al la kemia strukturo de konko aŭ papero, nek 

al ties koloro, nek al ties aspekto. Do, mono ne estas materia realo, sed psikologia kreaĵo. 

Mono ne materiigas materion. Kial do tia koncepto funkcias kaj efikas? Kial oni dezirus aŭ 

intencus anstataŭigi fruktodonan rizejon per manpleno da konkoj? 

Tamen, homoj pretis kaj daŭre pretas fari tion, se ili fidas la fikciojn de la kolektiva, tutmonda 

homa fantazio. Fido estas la krudaĵo, el kiu ĉiuj specoj de mono estas stampataj. Oni ja fidas 

per la ricevitaj konkoj aliloke povi aĉeti rikoltitan rizon, domon, kampon k.s. Mono do 

funkcias nur surbaze de reciproka fido. Tiu sistemo ja estas la plej universala kaj plej efika 

mekanismo iam inventita de “homo sapiens”, kaj eble eĉ de certaj prahistoriaj, estingiĝitaj 

geparencoj. 

Tiu “sankta” fido ekis dank’ al tre komplika, tre malrapide konstruita retaĵo de politikaj, 

sociaj kaj ekonomiaj interrilatoj. Kial oni fidas la valoron de konko, ora monero aŭ 

monbileto? Nur ĉar niaj najbaroj fidas ĝin kaj ni ĉiuj fidas ĝin, ĉar nia reĝo aŭ prezidento 

fidas ĝin por…kolekti impostojn. Dolaroj ekzemple eĉ montras sloganon, kiu konfirmas, ke 

oni fidas…dion (“In God We Trust”) kaj …la usonan ministron pri financoj… 

Kiam la unuaj “pagiloj” aperis, tiu fama fido ankoraŭ ne ekzistis. Tial oni bezonis objektojn, 

kiuj funkciis kiel “mono”, do aĵojn kun konkreta, esenca valoro. La unua “mono”, la sumera 

“hordegrajno” estas bonega ekzemplo. Ĝi estiĝis ĉirkaŭ 3000 jarojn antaŭ nia erao en 

Sumero, samtempe, samloke kaj en la samaj cirkonstancoj kiel la plej olda konata skribo. La 

kojnoskribo unuflanke necesis por registri la kreskantan administradon, aliflanke la 

hordeograjna mono por registri la kreskantajn negocojn. 

Hordegrajna mono tutsimple estis hordegrajno, ne pli ne malpli. Fiksitaj nombroj de tiaj 

greneroj estis uzataj kiel universalaj mezuriloj por taksi kaj interŝanĝi tutspecajn varojn kaj 

servojn. La plej konata mezurilo estis SILA, proksimume unu litro. Normigitaj mezurbovloj 

je unu sila estis produktataj amase por ke oni povu facile mezuri la necesajn kvantojn. Ankaŭ 

salajroj estis pagataj surbaze de kvanto(j) da hordegrajnoj. Nebezonataj kvantoj servis kiel 

pagiloj por aĉeti alispecajn varojn kaj eĉ sklavojn… 

Hordegrajnoj certe havis esencan valoron, sed estis malfacile konvinki homojn uzi ilin kiel 

pagilojn anstataŭ konsideri ilin kiel ĉiutagan nutraĵon. Pozitiva argumento estis la sperto, ke 

ili jam havis esencajn biologiajn funkcion kaj valoron: ili estas manĝeblaj. Malbona kondiĉo 

estis la konstato, ke estas ege malfacile konservi kaj transporti ilin. 

Mejloŝtono do estis, ke homoj ekfidis ankaŭ “veran” monon, do substancon sen 

vivesenca valoro, sed facile konservebla kaj transportebla! Tia mono stariĝis meze de la 

tria jarmilo antaŭ nia erao en la klasika Mezopotamio en la formo de arĝenta ŝekelo. Krome, 

la plimulto de monaj terminoj en la t.n. Malnova Testamento rilatas al arĝento anstataŭ al 

moneroj. 

Kontraŭe al unu sila da hordegrajnoj, arĝenta ŝekelo ne havis esencan valoron. Arĝento ne 

estas manĝebla, ne taŭgas por produkti vestaĵojn kaj estas tro mola por fabriki ilaron. Aŭro kaj 

arĝento nur taŭgas por fabriki juvelojn kaj aliajn luksajn varojn, kiuj do havas nur kulturan 

valoron. La uzo de fiksitaj kvantoj da noblaj metaloj fine kreis konkretajn monerojn. La unuaj 

specimenoj estis stampigitaj ĉirkaŭ la jaro 640 antaŭ nia erao de reĝo Aliateso de Lidio, en la 

okcidenta parto de Anatolio. Tiuj moneroj entenis normigitan kvanton da oro aŭ arĝento, tial 

en ilin estis enbatitaj stampoj. Tiuj stampoj havis du funkciojn: mencii la titron de la nobla 

metalo kaj reprezenti la estraron, kiu garantiis la titron de oro aŭ arĝento. Preskaŭ ĉiuj 

aktualaj moneroj estas heredantoj de tiuj lidiaj moneroj! 

Kompare kun senstampaj brikoj aŭ ingotoj de metalo, moneroj havas du gravajn avantaĝojn. 

Ingotojnoni devasje ĉiu nova negoco denove pesi kaj kontroli por scii, ĉu ili ne estas falsaĵoj. 

Moneroj ne nur havas specialan stampon rilate al la titro, sed tiel ankaŭ garantias la valoron 

en la nomo de la estraro. Tial falsado kutime estis konsiderata kiel pli grava krimo ol ĉiu alia 

speco de trompado. Juĝata ĝi estis kiel majestofendo. Punoj estis torturado kaj ekzekuto! Tial 

eĉ eksterlandanoj fidis la valoron de titro-stampoj. Garantiis ĝin ja la reĝo mem! 

Tiu nova sistemo ankaŭ protektis la potencon de la reĝo aŭ imperiestro. Tunoj da hordegrajnoj 

ne povis esti uzataj por pagi salajrojn kaj kolekti impostojn en la malproksimaj terfinaĵoj de 

vastega imperio. Ne estus eble konservi imperion, se Gaŭloj, Grekoj, Egiptoj ktp ne fidis 

orajn aŭ arĝentajn monerojn, sed preferus konkojn, eburaĵojn aŭ aliajn objektojn… 

 

 

 

 

 

 

 

 

 

 

Daŭrigota 

  

kojnoskriba kalkultableto sila da hordegrajnoj 

E L   L A   G A Z E T A R O 

> 

Denove multan dankon al nia membro Anatolo Sidorov! 

R E T P O Ŝ T O 

de vi por ni! 

 

Reagoj kaj konversacioj 

12.04.2025   18:54 

Kara Bert! 

Vi konas: 

https://eo.wikipedia.org/wiki/Stelo_(monunuo) 

Aktuale mi klopodas ĝisdatigi tion en diversaj lingvoj (50 kaj 5000 STELOJ; Julia), 

sed mankas multo ankoraŭ. 

Julia Isbrücker - Sukcesa damo – Arĝente kaj platene pregita 

  

https://en.wikipedia.org/wiki/Julia_Isbr%C3%BCcker 

Nova: en la nederlanda! Kiu faris? 

Elkoran saluton! 

Walter kaj familio 

 

 

13.04.2025   12:43 

Kara amiko Jozefo! 

Flugas la tempo, venos la printempo! Sekve la frujara numero de la ENA-revuo sin prezentas por esti 

provlegota. Do, mi denove petas kaj bezonas vian kompetencon por povi dissendi ĝin al nia legantaro 

en la pli taŭga versio. 

Anticipe mi denove dankas vin tutkore,  

Bert 

16.04.2025   16:24 

Kara Bert, 

mi elkore dankas, ke vi rememoris per varmaj vortoj la antaŭ nelonge forpasintan Renaton Corsetti. 

Nia konateco kun li kaj lia familio datiĝas en la okdekaj jaroj de la pasinta jarcento, kiam ili regule 

vizitadis la familiajn renkontiĝojn, ankaŭ en mia naskiĝ- kaj loĝurbo Győr. Mi kutimas diri, ke li estas 

-- ho, jam: estis! -- unu el la "sanktuloj" de la movado. Pli esperantistan esperantiston estas malfacile 

trovi. 

https://eo.wikipedia.org/wiki/Stelo_(monunuo)
https://en.wikipedia.org/wiki/Julia_Isbr%C3%BCcker

Mi kopias ĉi tie nian lastan mesaĝ-interŝanĝon, por montri lian karakterizan sintenon al malfacilaĵoj 

kaj la movado: 

Jozefo skribis al Renato: 

“Kara Renato, 

mi kunsendas la hungarlingvan tekston de la afiŝo. 

Mi aŭdis, ke via sano iom kapricis. Mi esperas, ke vi jam revigliĝis. Kiel Zamĉjo diris: 

Aĝo maljuna ne estas oportuna aŭ Aĝo tro matura ne estas plezura. Ankaŭ mi mem sentas 

tion. Nur la koro (pli ĝuste animo) vervas juna.” 

Renato respondis: 

“kuraĝon, jozefo. ni ĉiuj trairas samajn problemojn pro la aĝo nia kaj de niaj gepatroj. pro 

la problemoj de mia bopatrino ni venis loĝi en britujon kaj nun ni alproksimiĝas al la aĝo 

en kiu ni mem havas la samajn problemojn. ĉiuokaze vi kaj mi provas laŭeble plulabori. 

Amike 

Renato” 

 

Do ni sekvu lian konsilon, kaj ni fosu plu nian sulkon! 

Kun amikaj salutoj: Jozefo 

Ps.: La reviziaĵon mi sendis per wetransfer. 

 

 

29.04.2025   19:22 

Koran dankon! 

La nova numero estas enmetita. Mi aldonis ankoraŭ kelkajn ligilojn al ena.frali.bplaced.net. Ĉu vi 

deziras pli da ili aŭ io alia? 

Amike 

Frank Merla  

www.frali.net 

 

 

29.04.2025   20:21 

Karega Bert! 

Dankon pro Via grandioza, treege interesa kaj riĉenhava ENA Revuo! 

Ni deziras al Vi bonegan sanon! 

Plej amike 

Ludoviko Molnár kaj Julinjo Farkas 

 

 

http://ena.frali.bplaced.net/
https://www.frali.net/

04.05.2025   11:09 

Kara Bert, 

koran dankon pro la sendado. 

Se vi deziras prezenti la numismatikon al pli granda publiko mi rekomendas aliĝi al la Gebeneluksa 

Kongreso kaj oferti programeron. https://benelukso.eu/gebk2025/ 

kore salutas Andreas 

--  

Andreas Diemel 

Bismarckstraße 168 

47057 Duisburg 

Tel. zuhause 049 (0)203/ 29 64 877 

Tel. Büro: 0049 (0)211/ 61772-209 

Mobil: 0049 (0)170/2809371 

 

* esperanto.de 

* luminesk.de 

* gresillon.org 

* Franca Esperantokongreso 07.-09.06. Nantes, Postkongreso Gresillon 

* Esperanto-Weltkongress 26.07.-02.08./76. Katholischer EO-Kongress 02.-09.08. Brünn  

* GE-BENELUKSA-Kongreso 02.-05. Oktober 2025 Schleiden benelukso.eu/gebk2025/ 

* Silvestertreffen Luminesk' 28.12.25-03.01.26 Bingen 

 

06.05.2025   10:18 

Bonan tagon, kara Bert! 

Mi konsentas aliĝi al ENA. 

Via Eugeno Gusakov 

08.05.2025   11:47 

Saluton kara samideano! 

Multan dankon pro via membriĝo. Mi ĝojas bonvenigi vin kiel 171an individuan membron de ENA.  

Por povi aldoni vian nomon al la listo de membroj, ni petas vin informi nin pri la nomo de via lando. 

Alia demando: kiel vi trovis nian retadreson? Tiu informu estas interesa por nia varbostrategio. 

Dankon! 

Amike kaj numismate, 

Bert 

22.05.2025   13:30 

Kara Bert, bonan tagon! 

Koran dankon por akcepti min kiel membron. 

Se al vi ne ĝenas: mi loĝas en Rusujo. 

Vian retadreson mi trovis en letero de rusa samideano. 

Dankon denove pro via pozitiva respondo! 

Kun kora saluto, via Eugeno Gusakov 

 

https://benelukso.eu/gebk2025/

07.05.2025   18:44 

Saluton, 

Dankon pro la alsendo de tiu ĉi numero de la revuo. 

En paĝo 13 vi skribas  «ECU = (Europ[e]an Currency Unit). Praeŭra unuo. Nuntempe (2025) ĝi 

valorus 0,000844 eŭrojn.»  Mi ne komprenas de kie venas tiu cifero. La 1-an de januaro 1999 la eŭro 

ja anstataŭis la ekŭon en proporcio 1 :1 (vidu ekzemple https://ec.europa.eu/eurostat/statistics-

explained/index.php?title=Glossary:European_currency_unit_(ECU)). 

Cetere, ĉu vi povas sendi al mi la numeron 1 de la jarkolekto 12, kiun mi ne ricevis? 

Dankon, 

André Ruysschaert 

08.05.2025   12:50 

Saluton André, 

Pro aktuala manko de tempo mi poste rigardos vian mencion kaj dume jam resendas la unuan 

numeron de la 12a jarkolekto kun pardonpetoj. 

Amike kaj numismate, 

Bert 

 

10.05.2025   20:36 

Kara Bert, dankegon pro la 2-a numero de EN, mi scivoleme, kiel kutime, tuj trafoliumis ĝin. Mi 

rimarkis, ke vi publikigis la polajn esperantaĵojn kaj numismatikaĵojn: ĉu Stanislavo Mandrak sendis 

al vi la aĵojn? Mi - samkiel vi - ĉion mendis sed nenion mi ricevis!  

Nun mi skribos al li - mi sciis, ke li malbone fartis, tial mi ne deziris lin ĝeni per miaj petaĵoj.  

Monstre belega kaj interesega, kiel ĉiuj antaŭaj, via lasta kreaĵo. 

Brakumojn al ĉiuj, 

via Elda 

13.05.2025   19:35 

Kara Elda! 

Dankon pro via afabla reago koncerne la revuon! 

Dume mi ja ricevis la sendaĵon de Stanislavo post kelka tempo kaj longa pacienco, sed li tamen ne 

fartis bone… 

Iom da pacienco kaj vi ricevos ĝin registrite. 

Amike, 

Bert 

 

20.05.2025   14:18 

Karaj herzbergaj geamikoj! 

Esperante,ke vi fartas bone, mi petas denove helpi nin koncerne numismatikon. 

https://ec.europa.eu/eurostat/statistics-explained/index.php?title=Glossary:European_currency_unit_(ECU)
https://ec.europa.eu/eurostat/statistics-explained/index.php?title=Glossary:European_currency_unit_(ECU)

Ni preparadas (jarprojekte!) la unuan esperantan numismatikan katalogon kaj la aktuala temo estas 

la kvin majstraj medaloj de Peter Götz Gûttler, pli precize la eldonkvantoj de tiuj unuopaj kvin 

medaloj. 

Ni esperas , ke vi povos havigi al ENA tiujn gravajn nombrojn! 

Anticipe ni jam dankas kaj salutas vin, 

Amike kaj numismate, 

Bert kaj Vivi 

20.05.2025   22:35 

Sinjoron 

Bert Boon 

Kara Bert! 

Laŭ mia /nia  memoro ni nur mendis po eldonversio nur 12 ekzemplerojn, do entute 

60 medalojn ĉe la fama medalisto Peter Götz Güttler  el Dresdeno. 

Havu sukcesan esplorlaboron! 

Amike salutas 

Petro kaj Zsofia  

 

24.05.2025   8:10 

Bonan tagon, estimata Bert. 

Mi trovis anoncon en revuo el 1912 jaro. Pri kia objekto temas? 

Anatolo Sidorov. 

 

25.05.2025   9:21 

Kara amiko, 

bonan tagon ankaù al vi! 

Jen tre interesa novaĵo.Mi ĝis hodiaŭ neniam aŭdis pri marmora Zamenhof-medalono de kiu 

ekzempleroj estis mendeblaj. Tamen konataj kaj raregaj estas arĝentaj moneroj de 1 Sm kaj 2 Sm-oj 

kaj alia medalo en diversaj metaloj kaj alojoj kun busto de Z unuflanke kaj "religieca" sceno aliflanke, 

tre mistera medalo. Ambaŭ estiĝis en 1912. 

Do, mi transsendis vian mesaĝon al la nova internacia arkivo(IEspA) en Diest(Belgio) kaj atendas 

nun respondon. 

Amike kaj numismate, 

Bert 

 

24.05.2025   16:18 

Bonan tago, kara Bert. 

Mi trovis interesan artikolon en revuo "La Ondo de Esperanto, 1910, № 6-7, p.7-8. Sub inicialoj D-ro 

R. de S. menciataj en la artikolo estas René de Saussure (1868-1943). 

Mi opinias, ke la artikolo estos interesa al la legantoj. 

Amike, Anatolo Sidorov. 

 

25.05.2025   9:28 

Kara Anatolo! 

Denove multan dankon pro la tre grava artikolo, kiu certe ricevos lokon en la venonta numero(julio) 

en la rubriko El la gazetaro. 

Amike kaj numismate, 

Bert 

26.05.2025   20:04 

Karaj amikoj. 

Mi trovis anonceton pri helpo el malnova revuo “La Ondo de Esperanto”  

1912, N 12, p.210. La anonceto estis piblikigita en reklama paĝo. Ĝi estas: 

“*Jubilea Medaliono-portreto de D-ro Zamenhof*; reliefa, el artefarita  

marmoro estas fabrikata de l’ /unua/ esperanta kompostisto, kiu nun –  

60-jara kadukulo – ne povas plu labori. Por subteni lin, D-ro Zamenhof  

permesis al li reprodukti sian portreton. 

La prezo estas 4 rubl. (4,25 Sm.) afrankite. 

Adreso: S-ro H.Rafalkes, Varsovio, Nowolipie 59/13”. 

Pri kia medaliono temas? Bonvolu helpi.  

Anatolo Sidorov (Sankt-Peterburg, Rusio). 

29.05.2025   14:14 

Karaj, 

Marc petis min esplori ĉu estas ie pliaj informoj pri la medaliono de Rafalkes. 

La anonco aperis ankaŭ en la komenco de 1913 en 'La Ondo de Esperanto'. 

Mi esploris rete, inter alie en la katalogo de Esperantomuzeo en Vieno, en bitigitaj revuoj...sed vane. 

Mi ne sukcesas trovi pli da informoj. 

Roland 

 

29.05.2025   17:50 

Saluton kara samideano Jurian! 

Mi trovis vian retadreson en la Bulteno de Bardhyl, do mi estas abonanto kiu reciproke sendas al li la 

ENA-revuon. 

Preparanta la unuan esperantan numismatikan katalogon, mi ne povas imagi, ke la albana asocio aù 

esperantaj kluboj ĝis nun ne eldonis medalojn, plaketojn ktp por memorigi esperantajn eventojn en via 

lando. 

Eble vi povus informi vin, mi petas. 

Kun antaŭdanko kaj numismata saluto! 

Mag.Fil. Bert Boon 

30.05.2025   17:51 

Kara Bert, 

Ĝis jam, laŭ mia scio, en nia lando ne estis eldonita medalo aŭ plaketo. Almenaŭ, mi neniam trovis aŭ 

vidis unu. 

Amike, 

Juri Andoni 

 

17.06.2025   16:37 

Karaj gesamideanoj! 

Dum multaj junularaj eventoj uziĝis plastosteloj. 

Ĉu ankaŭ dum la IJK 2025? 

Mi bezonas aktualajn informojn por nova eldono de broŝuro pri niaj Steloj – vidu pdf. 

Amike salutas Walter 

Mag. Walter KLAG 

Ĵurnalisto kaj eldonisto - La Bulteneto 

Fakdelegito de UEA por numismatiko  

Rudolfinergasse 8/11, 1190 Wien, Aŭstrio, Eŭropa Unio 

 

Julia Isbrücker - Sukcesa damo – Arĝente kaj platene pregita: 

 

https://en.wikipedia.org/wiki/Julia_Isbr%C3%BCcker 

https://de.wikipedia.org/wiki/Stelo 

17.06.2025   19:15 

Dankon pro la mesaĝo. Interesa propono, kvankam iom malfrua. Sed kiom kostus mendi la plastajn 

stelojn? Mi trafoliumis la libreton sed trovis nenion pri la prezoj. 

Kunlabore, 

Kongresa OficistoAlbert Stalin Garrido 

81-a Internacia Junulara Kongreso (IJK) 

Cisarua, Indonezio | 9-16 aŭgusto 2025 

ijk2025.tejo.org 

 

 

https://en.wikipedia.org/wiki/Julia_Isbr%C3%BCcker
https://de.wikipedia.org/wiki/Stelo
http://ijk2025.tejo.org/

A N O N C O J 

& 

E V E N T O J 

Gravega trovaĵo de britaj kaj romiaj moneroj en Nederlando 

En la komunumo Bunnik estis elfositaj 404 britaj kaj romiaj 

moneroj en arĝento kaj oro. Tiu trovaĵo estas unika en la eŭropa 

kontinento kaj la plej amasa el la romia epoko en la nederlanda 

provinco Utrecht [utreĥt]. Tiu nekutima kombino de diversaj 

moneroj datiĝas el la komenco de nia erao kaj estis enterigita en 

la norda limoregiono de la tiama Romia Imperio, ankaŭ nomita 

“Limes”. 

Romiaj invadoj en Britonio 

La malpli oldaj romiaj ekzempleroj estis stampitaj en la jaroj 46-47, do je la komenco de nia 

erao. Tiam regis imperiestro Klaŭdio (41-54). Dume romiaj armeoj transpasis la Nordan 

Maron por konkeri Britonion. Kvardekkvar oraj ekzempleroj devenas el la aktuala Britio kaj 

montras la nomon de la tiea reĝo Kunobelino (18-43). 

Probable post la unuaj konkeroj la moneroj estis preditaj de legianoj kaj kunprenitaj  en la 

ĉirkaŭaĵon dela nuntempa Bunnik: la romiajn kiel soldatajn salajrojn, la britonajn kiel rabaĵon. 

Aĉetis la trovitan trezoron la Ŝtata Muzeo pri Antikvaĵoj. Estas organizata konstanta 

ekspozicio surloke sub la titolo “Nederlando en la Romia Epoko”.  

La trovitaĵo montras la gravecon de la malalt-germanaj “limes” por la invadoj de Britonio. En 

la limaj regionoj la unua transpaso en la jaro 43 estis preparita, sed ŝajnas, ke la militistaro 

uzis la saman itineron por returniĝi kun tutspecaj rabaĵoj, inkluzive mono.  

La trezoro estas unika, ne nur pro la trovo de miksa, dulanda trovaĵo en Eŭropo. Nur en Britio 

mem oni trovis jam unu tian trezoron. Unike estas ankaŭ, ke la artefaktoj estis trovitaj ekster 

la grandaj, gravaj romiaj trovejoj, kiel la fortikaĵoj Traiectum (Utrecht) kaj Ulpia Noviomagus 

(Nijmegen). Kial, ni provizore ne scias. Eble ili estis enfositaj en provizora trezorejo, por 

poste esti rekuperotaj, eble kiel oferaĵo por danki la diojn pro sekura hejmeniro.  

Oro kaj arĝento 

La oraj moneroj el Britonio estas t.n. “stateroj”. Ili ne konsistas el pura oro, sed el alojo de 

oro, arĝento kaj kupro. Ili estis stampitaj inter la jaroj 5 kaj 43 kaj mencias la nomon de 

Kunobelino latine: Cunobelinus. La romiaj moneroj montras portretojn de romiaj potenculoj. 

La pli novaj, arĝentaj aŭ oraj, estas moneroj de Klaŭdio, stampitaj en 46-47, la lasta ĉapitro de 

la unua invado en Britonio. Entute estis trovitaj 72 oraj romiaj moneroj (aurei) el la epoko 19-

47. La plejmulto de la romiaj ekzempleroj, entute 288, estas arĝentaj. Tiuj t.n. denaroj estis 

stampitaj inter 200 kaj 47. Kelkaj estas specialaj, kiel tiuj de Julio Cezaro kaj unu de Jubo, la 

reĝo de Numidio (aktuale Alĝerio). 

Verkis Thomas van Roijen             Elnederlandigis: Bert 

Anonco el  

   05 06 2025 

 

Medicina in nummis 2009 Zamenhof, Ludwik Lejzer (Pseudonym: Doktoro Esperanto) *1859 Bialystok / Polen, 
früher zu Russland gehörend, +1917 Warschau, pol Gussfrisch 

 
 

Prijs 325,00 EUR 

Kwaliteit: Gussfrisch |   

Weißmetallgussmedaille 2009, von Güttler. Auf seinen 150. Geburtstag. Brustbild halbrechts / Stadtwappen der 'Esperanto-Stadt' Herzberg am Harz. Güttler-WV 
2008.19b. Auflage: 25 Exemplare. 113,0 mm. 

Rimarko: en nia revuo ni priskribis ĉi-medalon en jarkolekto 1 numero 3 

Anonco de Walter Klag: 
Eldonkvanto: Nur 25 ekzempleroj. 

 

Materialo: pura plateno 999,5/1000. 

 

Diametro: 30 mm ± 0,1 mm. 

 

Maso 15,56 g ± 0,1 g (½ unco). 

 

 
 

Prezo: 1200 € 

  

https://img.ma-shops.nl/hossfeld/pic/250208006bz.jpg
https://img.ma-shops.nl/hossfeld/pic/250208006bz.jpg
https://www.ma-shops.de/?ref=favUser
https://img.ma-shops.nl/hossfeld/pic/250208006bz.jpg

Varbilo por ENA! 

 

 

Karaj membroj! 

Bonvolu fojfoje dissendi la suban tekston al plejeble multaj gesamideanoj, kies 

retadreson vi konas. Nur tiel la nombro de ENA-anoj povos daŭre kreski. Via subteno 

estas bezonata! Ni anticipe dankegas vin! 

Bert 

 

Kara samidean(in)o, 

 

 

 

Pro la ĝis tiam kompleta manko de tia projekto, en 2013 estis fondita la probable ununura 

fakgrupo “Esperanto-Numismatika Asocio” (ENA) kun revuo “Esperanta Numismatiko” en la 

historio de Esperanto. 

 

La instiga kialo estis la konstato, ke en Esperantujo la propra trezoro je moneroj kaj medaloj 

estis apenaŭ konata, eĉ ne en la vasta rondo de kolektantoj. Kaj tiuj, kiuj scias, ke vere 

ekzistas tiaj belaĵoj, supozas, ke ili estas kvante kaj kvalite tute malgravaj. Tial, unu el la ĉefaj 

celoj de la nova fakgrupo estas montri al la esperantistoj kaj al la cetera mondo, ke esperantaj 

numismatikaĵoj estas kolektindaj kaj nepre pristudendaj artefaktoj. Kroma celo estas plejeble 

baldaŭ kompili kaj eldoni katalogon kaj enciklopedian terminaron. 

La membro-kvanto de ENA kreskis dum iom pli ol dek jaroj ĝis 171 individuaj membroj kaj 

25 esperantaj (kaj eĉ neesperantaj!) organizaĵoj, bibliotekoj, muzeoj kaj universitatoj, dise en 

la mondo. 

 

Agrable kaj demokrate estas sendube, ke la asocio ne havas estraron, do ankaŭ ne kasiston! 

 

Tial oni rajtas SENPAGE aliĝi (sufiĉas respondi: “Mi konsentas aliĝi”). Krome la NUR 

PERRETA revuo estas ankaŭ tute SENKOSTA! Kaj tio neniam ŝanĝiĝos! 

 

Post aliĝo, ni klarigos kiel vi povas (ne devas!) elŝuti la jam aperintajn numerojn. SENPETE 

sekve vi ricevos ĉiujn novajn aperontajn numerojn. (4 n-rojnjare). 

 

Vi krome rajtas unue peti provnumeron!  
 

Kun numismataj kaj samideanaj salutoj, 

 

Bert Boon 

Iniciatoro de ENA, ĉefredaktoro de “Esperanta Numismatiko” 

bert.boon@skynet.be 

 

mailto:bert.boon@skynet.be

